
[PRESENTACIÓN] 

O presente documento ten como obxectivo ofrecer unha análise detallada da 

situación da infancia e adolescencia do noso municipio. A través deste diagnóstico, 

buscamos identificar as principais fortalezas, necesidades e desafíos que afectan á 

poboación menor de idade, co fin de deseñar políticas públicas e actuacións que 

garantan o seu benestar e pleno desenvolvemento. 

A través deste traballo, reafirmamos o compromiso do Concello de Val do Dubra co 

cumprimento dos dereitos da infancia e adolescencia, recollidos na Convención 

sobre os Dereitos da Infancia e noutras normativas nacionais e autonómicas. 

Esperamos que os resultados aquí recollidos sirvan como unha ferramenta útil para 

orientar a acción municipal e fomentar unha sociedade máis equitativa e sostible 

para as xeracións futuras. 

Este estudo baséase nunha metodoloxía rigorosa que combina datos estatísticos, 

entrevistas con axentes clave, e a recollida de percepcións da comunidade local. Así 

mesmo, ponse o foco en aspectos clave como a educación, a saúde, o lecer, a 

protección social e a participación infantil e xuvenil, coa intención de ofrecer unha 

visión integral e inclusiva. 

Agradecemos a todas as persoas e entidades que contribuíron co seu tempo e 

experiencia para a elaboración deste diagnóstico. Este documento é unha invitación 

a traballar de forma conxunta na construción dun municipio que poña no centro as 

necesidades e os dereitos da súa infancia e adolescencia. 

[OBXECTIVOS] 
A diagnose do I Plan de Infancia e Adolescencia municipal baséase, como obxectivo xeral, no 

fomento do benestar, os dereitos e o desenvolvemento da infancia e adolescencia no 

ámbito local.  

De forma específica, referimos os seguintes obxectivos que orientan o marco das 

actuacións derivadas deste traballo a nivel municipal:  

 Identificar as necesidades e demandas da infancia e adolescencia: Analizar a 

situación actual para detectar as carencias, problemáticas e prioridades que afectan 

aos nenos, nenas e adolescentes no ámbito local. 

 Recoñecer os recursos e servizos existentes: Realizar un inventario dos programas, 

servizos e infraestruturas dispoñibles para a infancia e adolescencia no municipio, 

avaliando a súa accesibilidade e cobertura. 

 Detectar situacións de vulnerabilidade ou risco: Examinar os factores sociais, 

económicos e culturais que poden situar a infancia e adolescencia en situacións de 

desigualdade, exclusión ou risco de exclusión. 

 Fomentar a participación infantil e adolescente no diagnóstico: Involucrar aos 

nenos, nenas e adolescentes no proceso de análise, escoitando as súas opinións e 

percepcións para garantir que o plan responda ás súas necesidades reais. 

 Establecer unha base de datos e indicadores relevantes: Recoller información 

cuantitativa e cualitativa que permita establecer indicadores obxectivos para o 

seguimento e avaliación do futuro plan. 

 Analizar a implicación das familias e da comunidade: Examinar o papel das familias, 

das entidades sociais, educativas e culturais, así como da cidadanía en xeral, na 

promoción do benestar da infancia e adolescencia. 

 Identificar áreas de mellora: Revisar iniciativas municipais e detectar aqueles 

aspectos que requiren unha atención máis urxente. 

 Sentar as bases para as prioridades do plan: Establecer unha diagnose sólida que 

sirva como punto de partida para definir os obxectivos e liñas estratéxicas do Plan 

de Infancia e Adolescencia. 

 Promover a coordinación institucional: Recoñecer as sinerxías entre os diferentes 

departamentos municipais, administracións e entidades locais para deseñar un plan 

integrado e efectivo.  

[PRINCIPIOS DE ACTUACIÓN] 

Os principios que guían este informe diagnóstico permiten unha contextualización das 

necesidades reais da comunidade de Val do Dubra. 

1. Perspectiva de dereitos da infancia: O informe fundaméntase na Convención sobre 

os Dereitos da Infancia, asegurando que se recoñezan, protexan e promovan os 

dereitos da infancia e adolescencia en todas as actuacións. 

2. Participación activa da infancia e adolescencia: O diagnóstico inclúe a voz, opinión 

e percepcións de nenos, nenas e adolescentes, tendo en conta o seu punto de vista 

na análise da súa realidade. 

3. Enfoque integral e interdisciplinar: Abrangue todos os aspectos que afectan ao 

benestar da infancia e adolescencia, como a saúde, educación, lecer, familia, 

protección social e participación comunitaria. 

4. Igualdade e non discriminación: Pon atención ás situacións de desigualdade, 

discriminación ou exclusión social, promovendo a igualdade de oportunidades para 

todos os nenos, nenas e adolescentes. 

5. Sensibilidade ás diversidades: Recoñece e promove o respecto da diversidade 

cultural, funcional, socioeconómica e de xénero, valorando as necesidades 

específicas de cada grupo. 

6. Base empírica e rigor técnico: Parte de datos fiables, tanto cualitativos como 

cuantitativos, e da aplicación dunha metodoloxía rigorosa para analizar a realidade 

local. 

7. Perspectiva territorial: Adáptase ao contexto específico do municipio, tendo en 

conta as súas características demográficas, económicas e culturais. 

8. Transparencia e acceso á información: Apertura e accesibilidade, fomentando a 

confianza e o compromiso da cidadanía e dos axentes implicados. 

9. Colaboración e coordinación: Integra a participación de diferentes axentes sociais, 

educativos, políticos e técnicos para lograr unha visión conxunta e consensuada. 

10. Adaptabilidade e flexibilidade: Parte da posibilidade de actualización ou revisión  en 

función de cambios no contexto ou das necesidades emerxentes. 

[METODOLOXÍA DE TRABALLO] 
A metodoloxía de traballo para a elaboración deste informe diagnóstico parte dunha 

integración de información cuantitativa e cualitativa, combinando datos obxectivos e 

análises contextuais coa participación activa dos diferentes axentes implicados. Esta 

aproximación permite obter unha visión integral e fundamentada da realidade local, 

contrastando a información obtida nos datos oficiais coas percepcións e experiencias 

recollidas durante as mesas de traballo e talleres participativos.  

A triangulación de fontes informativas asegura o rigor, así como a maior representatividade 

das realidades e necesidades da infancia e adolescencia do municipio. A continuación, 

descríbense as técnicas empregadas: 

METODOLOXÍA CUANTITATIVA 
A investigación cuantitativa céntrase na recollida e análise de datos numéricos e estatísticos 

para ofrecer unha visión obxectiva e medible da situación. 

 Fonte principal: Datos oficiais de organismos públicos e fontes institucionais (IGE e 

institucións locais). 

Exemplos de datos analizados: Indicadores relativos á realidade demográfica, 

laboral, educativa, da poboación vulnerable, entre outros. 

METODOLOXÍA CUALITATIVA 
A investigación cualitativa busca comprender as percepcións, vivencias e necesidades das 

persoas implicadas mediante unha análise contextual e participativa. As técnicas utilizadas 

inclúen: 

a) Mesas de traballo con persoal político, técnico e entidades sociais 

 Obxectivo: Identificar os retos, oportunidades e recursos dispoñibles no municipio 

desde a perspectiva dos diferentes axentes implicados. 

 Composición: Representantes políticos, persoal técnico de áreas clave (educación, 

servizos sociais, urbanismo e obras, entre outras) e entidades sociais como asociacións 

veciñais, clubes deportivos, asociacións culturais e ambientais, con especial atención a 

aquelas que desenvolven accións dirixidas á rapazada do municipio.  

 Metodoloxía: 

o Dinámicas de brainstorming para identificar prioridades e necesidades. 

o Análise de fortalezas, debilidades, oportunidades e ameazas (DAFO) para avaliar 

o contexto local. 

o O semáforo dos dereitos. Unha dinámica para analizar a situación dos dereitos da 

infancia e adolescencia empregando os códigos dun semáforo do seguinte xeito:  

Vermello: non se compren 

Amarelo: cómprense parcialmente 

  Verde: están garantidos 

o Debate e consenso sobre liñas de actuación e recursos dispoñibles. 

b) Talleres participativos con nenos, nenas e adolescentes 

 Obxectivo: Recoller as opinións, inquietudes e propostas dos propios protagonistas, 

garantindo a súa implicación no proceso de diagnóstico. 

 Actividades empregadas: Dinámicas de grupo adaptadas a diferentes idades e cun 

enfoque lúdico e socioafectivo. 

Barómetro de participación. Dinámica para introducir a temática de traballo relativa á 

participación da infancia e da adolescencia a nivel municipal. Proporcionáronse unha 

serie de frases para debater en grupo:  

o As persoas adultas saben mellor que ninguén o que precisa a xente da vosa 

idade.  

o A rapazada de Val do Dubra non ten capacidade para crear ou organizar algo 

no seu concello.   

o As persoas adultas son quen teñen que decidir que actividades hai para vós no 

concello de Val do Dubra. 

Identificación de desexos e necesidades mediante ferramentas visuais ou creativas. 

Traballamos coa man dos dereitos, para encaixar as propostas nalgúns dos 

seguintes eixos temáticos:  

 Dereitos de infancia e da adolescencia 

 Participación 

 Recursos e servizos básicos 

 Entorno protector, seguro e coidado 

 Dereito ao xogo, cultura e deporte 

[DIAGNOSE DE SITUACIÓN] 

O NOSO TERRITORIO: LOCALIZACIÓN E PATRIMONIO 
 

Val do Dubra é un concello da provincia da Coruña pertencente á comarca de Santiago, 

cunha localización próxima á capital galega. 

Na paisaxe que alberga este val destacan formacións montañosas como o monte Castelo, 

situado ao norte do municipio e que serve de divisoria entre os concellos de Val do Dubra, 

Santa Comba, Tordoia e Coristanco.  

Figura 1. Mapa de localización do Concello de Val do Dubra 

 

 

 

 

 

 

 

 

Fonte: elaboración propia 

O concello de Val do Dubra conta cun total de 12 parroquias, numeradas a continuación cos 

seus correspondentes lugares:  

 Arabexo (Santa María): Albaxeira / Burgo / Campo do Río / Cancela / Casal / Caseiro / 

Castrillón / Cerdeiras / Fonte / Igrexa (A) / Monte / Outeiro / Outrocanto / Pino / 

Rebordelos / Vilar. 

 Bembibre (San Salvador): Bembibre (capital) / Graciosa (A) / Mexerica (A) / Pazo 

(O). 

 Buxán (Santiago): Cañotas / Carral / Casais / Coruña / Igrexa (A) / Montemaior / 

Padrón / Quintán / Quintáns / Reboredo de Abaixo / Reboredo do Medio / Reboredo 

de Arriba / Vilar / Vilasuso. 

 Coucieiro (San Martín): Bascuas / Gontar / Igrexa (A) / Lale / Maxais / Porto / 

Portomedal / Vilar / Villalba. 

 Erviñou (San Cristobal): Abelenda / Erviñou / San Cristobo. 

 Niveiro (San Vicente): Algaria / Barral / Igrexa (A) / Nariño / Niveiro do Medio / 

Pedragosa / Rocha / A Torre Branca / Seixal. 

 Paramos (Santa María): Cabada / Carballosa / Igrexa (A) / Quintáns. 

 Portomeiro (San Cosme): Cerradelo / Igrexa (A) / Vilardoa. 

 Portomouro (San Cristobal): Cernadas / Igrexa (A) / Novais / Portomouro / Xermán. 

 Rial (San Vicente): Arnexo /Campo de Carlexo / Campo de Rial / Campo dos Cochos / 

Carlexo / Carral / Castro / Constenla / Foxo / Igrexa (A) / Loureiro / Malvares / 

Pousada / Rieiro / San Estebo / Soutiño / Viso. 

 Vilariño (San Pedro): Cornes / Igrexa (A) / Picaraña / Vilariño. 

 San Román (Santa Marina): Carreira / Cebei / Estebande / Igrexa (A) / Insua / Lesta / 

Novexilde / Vilar / Xermil. 
 

INFORMACIÓN ESTATÍSTICA 
 

O municipio de Val do Dubra conta cunha poboación total de 3761 habitantes no ano 2023, 

segundo datos do Instituto Galego de Estatística, dos cales 1834 son homes e 1927 son 

mulleres.  

Se temos en conta a distribución da poboación segundo idade atopamos un total de 2633 

persoas que teñen 40 ou máis anos; 657 que se sitúan entre os 20 e os 39 anos e 480 entre 

os 0 e os 19 anos de idade. Como vemos, a situación demográfica envellecida é unha 

realidade en Val do Dubra, na mesma liña que o conxunto de Galicia na actualidade. A 

combinación dun índice de natalidade en continua caída e unha esperanza de vida cada vez 

maior está a transformar profundamente a estrutura de poboación do noso territorio. 

Gráfico 1. Poboación segundo sexo e grupos quincenais de idade 

 

Fonte: Elaboración propia a partir dos ficheiros proporcionados polo INE (22-12-2023) 

 

REALIDADE DEMOGRÁFICA DE VAL DO DUBRA  
 

A continuación recollemos os principais indicadores demográficos do Concello de Val do 

Dubra, baseados na información máis recente facilitada polo Instituto Galego de Estatística 

(IGE). 

Táboa 1. Principais indicadores demográficos 

INDICADOR VALOR  

Taxa bruta de natalidade 3,69‰. (ano 2022) 

Taxa bruta de mortalidade 19,79‰ (ano 2022) 

Índice de envellecemento 277,08%. (ano 2023) 

Idade media á maternidade 33,48 anos (ano 2022) 

Número medio de fillos por muller en 0,73 (ano 2022) 

Fonte: elaboración propia a partir dos datos do IGE 

 

A taxa bruta de natalidade no ano 2022 situouse en 3,69‰. Este indicador refire o número 

de nacementos anuais por cada mil habitantes e mostra unha cifra baixa, en liña coa 

tendencia de despoboamento e envellecemento do territorio. No mesmo período, o ano 

2022, a taxa bruta de mortalidade foi de 19,79‰, moi superior á taxa de natalidade, o que 

evidencia un saldo vexetativo negativo no concello. O índice de envellecemento, 

correspondente ao ano 2023, acada o 277,08%. Este valor expresa unha proporción elevada 

de poboación maior de 65 anos en relación á poboación menor de 15 anos, situando a Val 

do Dubra como un concello cun marcado envellecemento da poboación. A idade media das 

mulleres á hora de ter o seu primeiro fillo no ano 2022 foi de 33,48 anos, un dato que reflicte 

a tendencia ao atraso da maternidade, unha dinámica habitual en concellos rurais e en toda 

Galicia. Ademais, no mesmo ano, o número medio de fillos por muller situouse en 0,73, unha 

cifra moi por debaixo do nivel de reposición xeracional, fixado en 2,1 fillos por muller, o que 

compromete o relevo xeracional a medio e longo prazo.  

Os indicadores demográficos analizados poñen de manifesto a realidade actual do Concello 

de Val do Dubra, marcada por unha baixa natalidade, unha elevada mortalidade e un 

envellecemento acusado da poboación. Estas dinámicas suxiren a necesidade de políticas 

activas que fomenten a natalidade, favorezan a fixación de poboación nova e impulsen o 

desenvolvemento económico e social da zona. 

REALIDADE ECONÓMICA DE VAL DO DUBRA 
 

O Concello de Val do Dubra ten unha renda bruta dispoñible por habitante de 15488 euros, 

segundo datos do IGE para o ano 2021. Se atendemos á información recente que ofrece 

este mesmo organismo sobre o tecido empresarial do Concello de Val do Dubra situámonos 

no período de 2022. Nesa altura, debuxa unha realidade composta maioritariamente por 

pequenas empresas, en gran parte do sector primario e servizos, cun predominio de 

persoas físicas como forma xurídica. Esta estrutura reflexa unha economía local de base 

rural e de carácter tradicional, con escasa presenza de grandes empresas e sectores 

industriais. Estes datos poñen de manifesto a necesidade de impulsar políticas de apoio á 

diversificación económica e ao crecemento empresarial para fortalecer o tecido produtivo 

local e fomentar a creación de emprego no territorio.  

Dunha banda, no referente á condición xurídica das empresas, no concello contabilízanse 

un total de 427 entidades. Delas, a maioría son persoas físicas, que representan 298 

empresas. Séguenlle as sociedades de responsabilidade limitada, cun total de 72 entidades, 

mentres que as sociedades anónimas e as cooperativas son residuais, con só 1 entidade en 

cada caso. Ademais, existen 55 empresas clasificadas noutras modalidades xurídicas. 

Doutra banda, a información relativa á distribución das empresas por sectores de 

actividade económica, o concello presenta unha importante presenza do sector primario 

(agricultura e pesca), con 147 empresas, seguido polo sector servizos, que engloba 202 

entidades. O sector da construción conta con 53 empresas, mentres que a industria rexistra 

25 entidades, reflectindo unha menor presenza neste ámbito. 

Finalmente, os datos por estratos de asalariados, obsérvase que a gran maioría das 

empresas teñen un tamaño reducido. 

Táboa 2. Principais indicadores demográficos 

Nº PERSOAS ASALARIADAS Nº DE EMPRESAS 

De 0 a 2 persoas 374 

De 3 a 5 persoas 31 

De 6 a 9 persoas 9 

De 10 a 19 persoas 10 

De 20 a 49 persoas 2 

De 50 a 99 persoas 1 

De 100 a 249 persoas 0 

Fonte: elaboración propia a partir dos datos do IGE 

 Concretamente, 374 entidades contan con entre 0 e 2 asalariados, o que representa un 

87,6% do total. As empresas con 3 a 5 asalariados son 31, mentres que aquelas con entre 6 e 

9 asalariados suman 9. As entidades de maior tamaño son menos frecuentes: 10 empresas 

contan con 10 a 19 asalariados, 2 empresas sitúanse no rango de 20 a 49 asalariados e só 1 

empresa ten entre 50 e 99 asalariados. Non se rexistran empresas no tramo de 100 a 249 

asalariados no concello. 

REALIDADE MIGRATORIA DE VAL DO DUBRA 
 

A información relativa á situación migratoria de Val do Dubra más recente recolle datos 

ofrecidos polo Instituto Nacional de Estatística (INE) para o ano 2022. De forma resumida, 

os datos poñen de manifesto un saldo global positivo, especialmente debido ao 

incremento das inmigracións internacionais.  

Unha análise máis detalla, indica que no relativo aos desprazamentos dentro do territorio 

galego, rexistráronse 72 emigracións e 55 inmigracións dentro da mesma provincia, o que 

reflicte un saldo negativo debido á perda de poboación cara outros municipios provinciais. 

Os movementos cara outras provincias galegas foron máis equilibrados, cun total de 7 

emigracións e 7 inmigracións, o que indica unha estabilidade no fluxo migratorio dentro de 

Galicia. 

En relación aos desprazamentos interrexionais, dirixidos cara outras comunidades 

autónomas, producíronse 12 emigracións fronte a 15 inmigracións, o que se traduce nun 

saldo positivo, aínda que de pouca magnitude. Finalmente, destacan os movementos con 

destino ou procedencia do estranxeiro, onde se contabilizaron 5 emigracións e 40 

inmigracións. Este dato amosa unha chegada significativa de persoas procedentes doutros 

países, o que contribúe a mitigar parcialmente a perda de poboación no concello. 

REALIDADE EDUCATIVA DE VAL DO DUBRA 
 

O Concello de Val do Dubra conta cunha escola infantil de titularidade municipal, que conta, 

no ano 2024, cunha matrícula de 60 crianzas distribuídas por sexo segundo se amosa na 

táboa nº 3:  

Táboa 3. Matrícula na Escola Infantil municipal 

ANO NENOS  NENAS  

2023  19 15 

2024 13 13 

Fonte: elaboración propia a partir de datos oficiais do Concello de Val do Dubra 

Ademais, Val do Dubra conta co CEIP Plurilingüe Xacinto Amigo Lera e o CPI de Bembibre, 

coa particularidade de que o alumnado ten que continuar os estudos de bacharelato 

noutros concellos limítrofes. Segundo información facilitada pola Consellería de Educación, 

Ciencia, Universidades e Formación Profesional (CEC), o número de alumnos e alumnas con 

matrícula no ensino  non universitario en centros sostidos con fondos públicos no durante o 

ano 2024 é o que se amosa na táboa nº4:  

Táboa 4. Matrícula de alumnado de primaria e secundaria de centros sostidos con fondos públicos 

NIVEL EDUCATIVO PERSOAS MATRICULADAS 

Educación Primaria 158 

Educación Secundaria 105 

Fonte: elaboración propia a partir dos datos da CEC.  

Os datos amosan unha distribución progresiva do alumnado nos diferentes niveis 

educativos, con maior presenza na educación primaria e unha lixeira diminución no tramo 

da ESO, en liña coa dinámica demográfica do concello. 

Neste apartado sobre educación, daremos conta tamén daqueles servizos que favorecen 

nos espazos educativos formais para facilitar a conciliación da vida persoal, familiar e 

laboral das familias de Val do Dubra, quen contan cun servizo de madrugadores coa 

ocupación que se amosa na táboa nº 5;  

Táboa 5. Matrícula no servizo de madrugadores desagregado por sexo 

ANO NENOS  NENAS  

2023  13 3 

2024 18 19 

Fonte: elaboración propia a partir de datos ofrecidos polo Concello de Val do Dubra 

REALIDADE DA INFANCIA E ADOLESCENCIA VULNERABLE EN 

VAL DO DUBRA 

A infancia e adolescencia en situación de vulnerabilidade refírese a aqueles nenos, nenas e 

adolescentes que se atopan nunha posición de desvantaxe ou risco debido a factores 

persoais, familiares, sociais ou económicos que dificultan o seu desenvolvemento pleno e o 

exercicio dos seus dereitos fundamentais. Esta vulnerabilidade pode derivar de diversas 

circunstancias que afectan negativamente á súa saúde física ou mental, á súa educación, á 

súa protección ou á súa participación na sociedade. 

Entre as situacións que poden por en risco o benestar das nenas, nenos e adolescentes 

atopamos a pobreza, a falta de apoio familia ou dificultades no fogar, problemáticas 

educativas, factores de saúde, a violencia e os abusos, por citar algúns exemplos. En todo 

caso, a situación de vulnerabilidade non é unha condición estática senón que pode 

agravarse ou mitigarse en función das políticas públicas, da existencia ou non dunha rede 

de apoio así como da capacidade de resposta das diferentes administracións e institucións 

responsables.  

No ano 2024, segundo datos oficiais do Concello de Val do Dubra, hai 42 familias con 

expediente aberto en servizos sociais que contan con menores ao seu cargo, sendo un 

total de 58 as nenas e os nenos que reciben atención no marco dos servizos sociais 

comunitarios.  

Entre os programas municipais para mitigar a situación de vulnerabilidade das familias, 

destaca a existencia de «Axudas económicas de emerxencia» e «Axudas para o aluguer». As 

primeiras, no ano 2024 non contan con ningunha solicitude, mentres as segundas, contan 

con dous expedientes abertos. Destácase como programa dirixido ás familias en dificultade 

social programas específicos de busca de emprego.  

Se atendemos a programas e accións que teñen á infancia como principal destinataria, 

destácanse as seguintes liñas de actuación:  

Táboa 6. Programas ou accións dirixidas á infancia e adolescencia 

Programas ou accións  Nome do programa 

Educativos de atención e apoio a infancia 

con discapacidade 

Unidade de Atención Temperá 

Educativos de apoio a infancia con 

dificultades de aprendizaxe 

Unidade de Atención Temperá 

Educativos de prevención da violencia de 

xénero e promoción da igualdade 

Pacto de Estado contra a Violencia de 

Xénero 

De promoción de competencias emocionais, 

educativas e parentais nas familia 

 

Programa de educación familiar 

Fonte: elaboración propia a partir de datos ofrecidos polo Concello de Val do Dubra 

REALIDADE CULTURAL DA INFANCIA EN  VAL DO DUBRA 
 

O Concello de Val do Dubra conta cunha biblioteca municipal cuns fondos bibliográficos 

que superan os 7.500 exemplares, integrados por varios tipos de materiais e soportes como 

poden ser libros, CD-ROMs, DVDs, etc. Todos a disposición das persoas usuarias para a súa 

consulta en sala ou préstamo domiciliario.  

A biblioteca permanece aberta no inverno (entre o 15 de setembro e o 15 de xuño) en 

horario de tarde, de 16:00h a 20:00h; e no verán (entre o 15 de xuño e o 15 de setembro) en 

horario de mañá, de 9:00h a 13:00h.  

Alén do préstamo de libros tamén fai programación cultural relacionada coa animación á 

lectura, coa seguinte proposta nos anos 2023 e 2024:  

ANO 2024 

 Contando con Rosalia (contacontos) 

 O xogo de Nano (contacontos) 

 Contar co vento (contos e melodías co acordeón) 

 
ANO 2023 

 Bichocas (contacontos) 

 Caderno de cores e cancións (música e contos) 

 Contos entre cordas (música) 

 
Igualmente, colle destacar o labor da Escola de Música, na que poden participar crianzas a 

partir dos 3 anos de idade, con empadroamento ou residencia legal en Val do Dubra, coa 

seguinte proposta de actividades:  

 Aula de música e movemento (para crianzas de 3 a 6 anos)  

 Aula de canto (para crianzas a partir de 7 anos) 

Técnica vocal 

Canto moderno 

 Aula de Corda (para crianzas a partir de 7 anos) 

Guitarra (clásica/acústica/eléctrica) 

Baixo eléctrico 

Ukelele 

Piano 

 Aula de Vento (para crianzas a partir de 7 anos) 

Frauta (traveseira/doce) 

Saxofón 

Clarinete 

Trompeta 

Trombón 

Percusión (para alumnos/as a partir de 7 anos, cumpridos durante o 2023) 

Batería 

Percusión Latina 

[ASPECTOS ESPECÍFICOS DA 

REALIDADE INFANTIL E 

ADOLESCENTE] 
Neste apartado recollemos as principais conclusións proporcionadas polos axentes que 

tomaren parte na diagnose de situación da infancia e adolescencia no concello de Val do 

Dubra.  

A REALIDADE LOCAL DESDE OS OLLOS DA INFANCIA E DA 

ADOLESCENCIA 
 

En primeiro lugar, comezaremos por dar conta das principais ideas derivadas do traballo 

realizado nos centros educativos coa rapazada.  

Neste senso, a dinámica «Barómetro de participación» propoñía as nenas, nenos e 

adolescente un escenario de reflexión sobre varias preguntas que detallamos a 

continuación:  

CEIP DE BEMBRIBRE e CEIP XACINTO AMIGO LERA (PORTOMOURO) 

ALUMNADO DE 5º E 6º DE EDUCACIÓN PRIMARIA 

ALUMNADO DE 1º E 2º DA ESO 

FRASE 1: As persoas adultas saben mellor que ninguén o que precisa a xente da vosa idade. 

A maioría das mozas non está de acordo coa percepción das persoas adultas sobre as súas 

realidades, aínda que recoñecen o seu coñecemento e esforzo por axudalas. Destacan as 

diferenzas xeracionais, como os cambios na xestión de tecnoloxías, redes sociais e saúde 

mental, que fan que as súas vivencias non sexan plenamente comprendidas. Valoran 

especialmente o seu grupo de iguais como apoio para entender as súas necesidades. A 

aula diferenciou entre profesionais adultas, ás que recoñecen coñecementos técnicos 

útiles, e persoas adultas en xeral. A maioría cre que elas mesmas son quen mellor entende 

as súas propias problemáticas, baseándose nas diferencias de épocas e contextos 

socioeconómicos. 

FRASE 2: A rapazada de Val do Dubra non ten capacidade para organizar algo no seu 

concello 

A rapazada identifica dificultades para o traballo en equipo, tanto entre iguais como con 

persoas doutras idades, así como unha falta de formación na parte formal de xestión 

(como os papeis). Consideran que non dispoñen de ferramentas nin espazos axeitados 

para tomar decisións en consenso. Malia isto, a maioría cre na súa capacidade para opinar 

e participar en decisións municipais, aínda que lamentan a falta de acceso a espazos útiles, 

como bibliotecas escolares pechadas, e unha baixa autonomía para empregalos. 

As respostas están divididas: nalgúns casos senten que non teñen as habilidades 

necesarias para organizarse, mentres noutros, valoran positivamente o traballo colectivo e 

queren contribuír á transformación do concello. En xeral, destacan que as limitacións non 

veñen tanto da súa capacidade, senón da falta de oportunidades e espazos dispoñibles 

para a organización. Ademais, recoñecen que para proxectos máis grandes precisarían 

acompañamento adulto, pero tamén lamentan as poucas ocasións que teñen para 

colaborar en grupo, tanto na escola como fóra dela. 

FRASE 3: As persoas adultas son quen teñen que decidir que actividades hai para 

vós no concello de Val do Dubra 

A maioría está en desacordo coa idea de que as persoas adultas saben mellor que elas 

mesmas as actividades que lles interesan. Argumentan que as diferencias xeracionais, 

como os cambios na xestión de tecnoloxías, redes sociais e saúde mental, inflúen nas súas 

necesidades e preferencias. Valoran o seu grupo de iguais como clave para entender as 

súas realidades. 

Recoñecen que certas actividades propostas polos adultos son beneficiosas, mesmo se 

inicialmente non lles parecen atractivas, e que algunhas profesionais técnicas teñen un 

papel relevante. Non obstante, demandan maior diversidade nas actividades 

extraescolares, festas e programación cultural, que moitas veces consideran infantís ou 

descoñecen. En xeral, destacan a importancia de que as súas preferencias sexan 

escoitadas e respectadas. 

 

En segundo lugar, ao traballar coa dinámica relativa a man dos dereitos, o fío condutor da 

análise eran aquelas situacións ou realidades que poderían xerarlles malestar ou benestar, 

sempre en relación ao bloque de dereitos en cuestión. Neste caso, a análise preséntase por 

grupos-aula de cada un dos centros educativos que participaron neste estudo diagnóstico.  

NO CEIP DE BEMBIBRE o alumnado de 5º e 6º de primaria, expresouse nos seguintes 

termos:  

DEREITOS DA INFANCIA E DA ADOLESCENCIA 

Malestar Benestar 

En xeral, o alumnado considera que non se 

compren plenamente os seus dereitos e 

lamentan non poder participar na toma de 

decisións en certos aspectos. Porén, teñen 

dificultade para identificar e recoñecer moitos 

dos seus propios dereitos, pois á veces 

confúndenos con deberes, como por exemplo, 

cando citan «o respecto aos maiores» como un 

dereito.  

 

Tamén sinalan preocupación polo consumo de 

alcol entre persoas adultas, xa que perciben que 

pode ser perigoso para as crianzas presentes.  

Valoran de forma positiva a educación 

recibida, considerándoa «de calidade».  

De igual forma, consideran que as 

instalacións deportivas e o campo de 

petanca son exemplos das facilitades que 

teñen para poder desfrutar do dereito a 

facer deporte. 

 

 

 

PARTICIPACIÓN 

Malestar Benestar 

Existe un descoñecemento e falta de 

comprensión sobre o significado real da 

participación activa. De feito non se 

diferencia con claridade da mera asistencia, 

como público, ás actividades. 

Case todos os elementos mencionados fan 

referencia a espazos de xuntanza, lecer e 

deporte.  Destacando unha idea principal 

«precisamos escoller as nosas actividades». 

Entre as ideas que comparten para facer 

efectiva a súa participación destacan a 

posibilidade de entregar unha carta na caixa 

do concello ou facer unha asemblea.  

Os espazos de participación que identifican, 

nestes momentos, son o campo de fútbol, o 

pavillón e a biblioteca da casa da cultura.  

RECURSOS E SERVIZOS BÁSICOS 

Malestar Benestar 

A maioría valora negativamente o servizo 

de pediatría do Concello de Val do Dubra, 

debido, entre outras cuestións, á tardanza 

na atención.  

Igualmente, destacan a existencia de moita 

contaminación no entorno, sendo 

conscientes e facendo autocrítica na 

contribución que, ás veces, poden facer a 

esta situación.  

Tamén evidencian a existencia de certo 

descoido no mobiliario urbano, así como 

edificios que están en mal estado. Neste 

senso, identifican a posibilidade de renovar 

os parques infantís, emprender a 

restauración da ponte do parque, e as 

varandas do río.  

 

Con carácter xeral, fan unha boa valoración 

da educación e do servizo de biblioteca 

municipal e do seu equipamento 

informático.  

Destacan que o municipio conta cun 

equipamento para persoas con 

discapacidade, «Avante»; e cunha piscina 

pública accesible e con moito proveito no 

verán.  

No caso da piscina, proponse crear un 

espazo propio para as crianzas máis 

pequenas.  

De igual xeito, entre as ideas que ofrecen 

estaría a creación dun servizo de aluguer de 

bicicletas para evitar os vehículos privados, 

e unha liña de transporte público que 

conectase ás aldeas cos principais núcleos 

urbanos.  

 
 

 

 

ENTORNO PROTECTOR, COIDADO E SEGURO 

Malestar Benestar 

Neste caso, o grupo traslada o malestar que 

xeran as dinámicas de maltrato que as veces 

manteñen nas relacións entre iguais. E 

destaca a sensibilidade cara a falta de 

respecto que poden sufrir algunhas persoas 

polo feito de teren algún tipo de 

discapacidade.  

 

O principal factor identificado ten que ver 

cos coidados recibidos no entorno familiar e 

das amizades.  

PARTICIPACIÓN 

Malestar Benestar 

O alumnado expresa preocupación polos 

espazos existentes, mencionando que 

algúns están mal mantidos mentres que 

outros están en bo estado. Solicitan 

melloras como unha nova pista de patinaxe, 

xa que a actual presenta goteiras e poucos 

horarios dispoñibles. Tamén sinalan que non 

todos os espazos son accesibles, como a 

escola, que non está aberta a todos. Piden a 

creación dunha piscina cuberta, xa que a 

piscina municipal só se pode usar no verán, 

e cren que moita xente aproveitaría unha 

instalación así. Ademais, suxiren mellorar as 

infraestruturas coas seguintes propostas: 

unha piscina para bebés, restaurar o centro 

Juan Baleato, espazos para xogos 

tradicionais e para practicar deportes, así 

como ampliar a oferta deportiva, incluíndo 

unha pista de pádel máis grande e unha 

pista de voleibol. Tamén gustaría que 

houbese máis actividades deportivas e 

xogos de ordenador dispoñibles. 

 

O alumnado menciona que as súas 

actividades de lecer inclúen xogar no 

parque, nas casas e durante os recreos. A 

súa actividade cultural realízase na 

biblioteca ou en espazos tranquilos como a 

casa da cultura. Practican deporte en 

lugares como a Telleira, o pavillón e o 

ximnasio, e participan en actividades como 

muiñeira, zumba, baile moderno, patinaxe, 

fútbol, chave, petanca, xadrez, pilates e 

karate. Tamén expresan o desexo de contar 

con novas opcións deportivas como 

bádminton, voleibol, tenis, balón man, 

pádel, parkour, tiro con arco e patinaxe 

sobre xeo. 

 

Igualmente, no CEIP DE BEMBIBRE o alumnado de 1º e 2º da ESO, expresouse nos seguintes 

termos:  

DEREITOS DA INFANCIA 

Malestar Benestar 

 En xeral, descoñecen se no Concello de Val 

do Dubra os seus dereitos son atendidos, e 

non destacan ningunha cuestión particular 

Entre outros dereitos, sinalar o dereito á 

vivenda, á folga e á comida. Valoran 

positivamente o dereito á educación, mais 

ao respecto.  non son quen de nomear dereitos 

específicos da infancia e adolescencia.  

 

 

PARTICIPACIÓN 

Malestar Benestar 

Sinalan que non hai festas adecuadas para a 

súa idade e que, se puidesen participar na 

súa organización, poderían propoñer 

actividades máis atractivas para eles, como 

elixir a música ou invitar a cantantes 

famosos. Tamén suxiren poder elixir os 

libros que leen e decidir sobre as 

excursións. Consideran que as longas horas 

de clase, estudo e exames dificultan a súa 

participación en actividades.  

Na mesma liña, destacan a falta de espazos 

de reunión propios para a adolescencia e a 

centralidade das actividades en Bembibre. 

O alumnado recoñece que todos e todas 

teñen acceso á educación pública e coñecen 

os seus dereitos á sanidade, á educación e a 

xogar. Valoran de maneira positiva o 

desenvolvemento do Plan de Infancia e 

Adolescencia, xa que consideran que é unha 

iniciativa beneficiosa. 

Ademais, senten que nalgunhas actividades 

extraescolares poden expresar as súas 

opinións, algo que valoran positivamente.  

 

 

 

RECURSOS E SERVIZOS BÁSICOS 

Malestar Benestar 

O alumnado critica a actitude da pediatra de 

Val do Dubra, xa que consideran que non é 

amable cos pacientes e parece ir ao traballo 

de mala gana. Tamén sinalan que as rúas 

están moi sucias e que o pavillón presenta 

goteiras e humidade. Outro problema é a 

falta dun parque para cans e a necesidade 

de reparar a estrada. 

Destacan o malestar que xera a falta dun 

Valoran positivamente a existencia dos 

servizos de pediatría e escola no seu 

concello. Xeralmente, consideran que os 

docentes trátannos con educación e 

aprecian que se ofrezan axudas para o 

material escolar. 

transporte público de calidade, que conecte 

o municipio e tamén as localidades 

próximas.  

 

 

ENTORNO PROTECTOR, COIDADO E SEGURO 

Malestar Benestar 

Mencionan diversas actitudes e 

comportamentos negativos como pegarse, 

facer bromas ferintes, patear, enganar, 

mentir, ameazar, dar caricias agresivas, 

acosar e infravalorar, ou ignorarse entre 

iguais. Tamén sinalan que algúns 

propietarios de cans non recollen as 

defecacións dos animais. Refiren que as 

persoas adultas tenden a quitar importancia 

aos seus problemas ou situacións de 

malestar, sen atender adecuadamente as 

súas necesidades. Ademais, reclaman unha 

mellor recollida de lixo, especialmente 

durante os días de festa. 

 

Consideran que o coidado do 

medioambiente está normal. Valoran 

positivamente que os maiores, cando se 

implican, funcionan como un recurso para 

combater o acoso e a violencia. Valoran que 

as persoas adultas lles pregunten a súa 

opinión e que se preocupen polo seu 

benestar. Tamén valoran a oportunidade de 

facer actividades diferentes e divertidas, e 

senten que é importante que as persoas se 

interesen polas súas preocupacións, 

opinións e problemas. 

 

 

 

DEREITO AO XOGO, Á CULTURA E AO DEPORTE 

Malestar Benestar 

A rapazada sinala que a Telleira non está 

adaptada para persoas con mobilidade 

reducida ou cegas. A maioría descoñece a 

programación cultural do concello e, as que 

a coñecen, consideran que a oferta é 

frecuentemente mal elixida. Tamén critican 

Afirman xuntarse principalmente na Telleira, 

que consideran ben mantida. Participan en 

actividades como fútbol, natación e música, 

e tamén se reúnen no pavillón. Na casa, 

prefiren ter tranquilidade. 

que non se organicen excursións para o 

alumnado de ESO. Ademais, mencionan que 

non hai equipos de hóckey sobre xeo no 

concello. Como suxestións, piden máis 

actividades de diferentes tipos e a 

construción dunha ponte para acceder ao 

parque da tirolina. 

Igualmente, destacan a ausencia dun 

espazo onde crear cultura e a falta de 

espazos propios.  

 

 

Finalmente, no CEIP PLURILINGÜE XACINTO AMIGO LERA (PORTOMOURO) o alumnado, 

expresouse nos seguintes termos:  

DEREITOS DA INFANCIA 

Malestar Benestar 

Boa parte da rapazada percibe que non se 

respecta moito o seu dereito ao descanso. 

 

Existe un descoñecemento dos seus 

dereitos fundamentais, destacando 

unicamente a educación, o xogo e o lecer. 

Non se identifican situacións de violencia ou 

bullying, destacando que existe unha 

cultura de compartir e axudar ás demais 

persoas. 

 

 

 

PARTICIPACIÓN 

Malestar Benestar 

O grupo evidencia a falta de espazos de 

participación dirixidos ao seu grupo de 

idade. Non dispoñen de plataformas ou 

lugares para expresar as súas opinión de 

forma activa.  

 

Igualmente, comentan que non teñen a 

A rapazada considera que sería bo 

establecer canles de comunicación 

periódica con alcaldía e visitas ao concello 

para coñecer como funciona o traballo da 

administración pública local.  

oportunidade de participar na planificación 

das actividades que realizan, como por 

exemplo, deportes ou outras actividades 

lúdicas.  

 

 

RECURSOS E SERVIZOS BÁSICOS 

Malestar Benestar 

Entre as necesidades identificadas, 

destacan a deficiente atención psicolóxica 

para atender ás persoas que  necesitan este 

apoio profesional. Tamén, perciben 

necesidade de contar con axuda a nivel 

nutricional para poder contar cunha 

alimentación equilibrada e sa.  

No plano deportivo, sinalan a carencia 

dunha piscina climatizada como un factor 

que xera certo malestar ao non contar 

cunha instalación para nadar durante todo o 

ano.   

Finalmente, sinalan a necesidade de 

mellorar a difusión e o acceso a información 

sobre os recursos dispoñibles no para que a 

cidadanía os coñeza e os poida aproveitar.  

Cando falamos dos recursos e servizos 

básicos, consideran fundamental contar cun 

centro de saúde accesible, e ofrecer 

información sobre o servizo de pediatría 

existente no concello.  

Valoran positivamente as axudas escolares 

para aquelas familias que non teñen 

recursos suficientes.  

Consideran fundamental, contar cun servizo 

de transporte público axeitado, polo que 

ven necesario unha mellora neste sentido. E 

destacan o positivo que resultaría  

instalación dun ximnasio para mellorar o 

benestar persoal e fomentar a actividade 

física entre a cidadanía.  

 

 

 

ENTORNO PROTECTOR, COIDADO E SEGURO 

Malestar Benestar 

 

Neste punto identifican a falta de coidado e 

respecto polo medio ambiente como algo 

Con carácter xeral non se identifican 

situacións de violencia cara a infancia, nin 

negativo. Existe preocupación pola 

contaminación e a presenza de lixo en 

moitas zonas.  

 

Neste liña, consideran que cómpre unha 

maior concienciación e accións para 

preservar o medio ambiente e reducir os 

residuos. 

entre iguais.  

En relación ao medio ambiente, indican que 

no centro educativo existe un equipo de 

limpeza, que se responsabiliza de recoller o 

lixo e o coidado no entorno.  

 

DEREITO AO XOGO, Á CULTURA E AO DEPORTE 

Malestar Benestar 

As carencias identificadas neste eixo gardan 

relación coa falta dun equipo de voleibol e 

que o equipo de fútbol local non xera 

sentimento de pertenza nin identidade. 

Así mesmo, a nivel de infraestruturas, 

destacan o deficiente estado do campo de 

fútbol de Portomouro.  

O grupo suxire a posibilidade de organizar 

unha viaxe de fin de curso para o alumnado 

que remata etapa no centro educativo, a 

modo de despedida e como espazo de 

socialización que permita afianzar o vínculo 

entre iguais.  

 

 

A REALIDADE LOCAL DESDE A MIRADA ADULTA 
 

Neste apartado recollemos as principais ideas compartidas nas dúas mesas de traballo 

organizadas con poboación adulta. A primeira con persoal político e técnico do Concello de 

Val do Dubra, e a segunda, con representantes do tecido asociativo e da comunidade 

educativa local.  

Para recoller información partimos dunha técnica DAFO, que permite analizar as 

debilidades, ameazas, fortalezas e oportunidades en relación a un determinado tema. 

Neste caso, a cuestión focal era a situación das nenas, nenos e adolescentes en Val do 

Dubra e a promoción dos seus dereitos como cidadanía plena a nivel municipal. A 

continuación compartimos as ideas expresadas nas dúas mesas de traballo:  

a) Mesa de traballo político-técnica: 

Principais debilidades identificadas: dificultades para reunións con diferentes colectivos; 

falta de dinámicas colaborativas; recursos económicos e humanos escasos; coordinación 

entre áreas técnicas deficiente por falta de tempo; orzamento para desenvolver programas 

específicos dirixidos á infancia e á adolescencia inexistente. 

Principais ameazas identificadas: dificultade para atopar modelos alternativos ás dinámicas 

hexemónicas (faltan referentes); dispersión xeográfica e falta de espazos de encontro; 

apoio insuficiente de administracións públicas superiores; incapacidade de atender moitas 

das demandas da cidadanía. 

Principais fortalezas identificadas: existe vontade de facer posible o plan de infancia e 

adolescencia; entendemento entre os diferentes grupos políticos que gobernan; 

organización dos recursos institucionais nesta dirección; existencia dunha concellaría 

municipal dedicada á educación e cultura con vontade para desenvolver e impulsar este 

tipo de programas.  

Principais oportunidades identificadas: grupos pequenos que facilitan a conexión e a 

accesibilidade; uso de novas tecnoloxías da comunicación; boa sintonía entre o concello e 

os centros educativos da localidade; esta iniciativa é a primeira que da voz e visibilidade á 

infancia; pode ser unha experiencia para valorar que as demandas e solicitudes que se fan 

ao concello deben ser colectivas, é dicir, pór en valor a comunidade; posibilidade de 

colaborar con outros concellos que xa teñen experiencia neste tipo de traballo participativo 

coa infancia e coa adolescencia.  

b) Mesa de traballo de representantes do tecido asociativo e comunidade educativa 

local 

Principais debilidades identificadas: a dispersión da poboación; a falta dun servizo de 

transporte axeitado que favoreza as comunicacións dentro do concello e con outros 

concellos limítrofes; a falta de compromiso e colaboración que dificulta o relevo xeracional 

nas asociacións locais; a falta de tempo e recursos das familias para que as crianzas 

participen en diferentes actividades.  

Principais ameazas identificadas: eivas importantes en servizos básicos como matrona ou 

pediatría; falta de apoio das administracións supramunicipais; pouco compromiso social, 

incluso por parte de asociacións ou colectivos que non se implican a nivel municipal; 

dispersión xeográfica que dificulta as reunións; acompañamento de recursos e orzamento 

para que as ideas propostas podan materializarse.  

Principais fortalezas identificadas: existen asociacións que manteñen unha dinámica de 

colaboración entre elas; hai unha alta implicación de grupos reducidos; posibilidade de 

acoller poboación de fóra do concello; coñecemento do entorno; diversidade de tecido 

asociativo para poder participar.  

Principais oportunidades identificadas: este proxecto pode complementar a coordinación 

entre asociacións; hai vivenda dispoñible a nivel municipal; existen locais sociais dispoñibles; 

facilidades no acceso a trámites.  

[A MODO DE CONCLUSIÓN] 

A partir das ideas recollidas neste informe diagnóstico, é posible esbozar liñas de acción 

que poderían dar sentido e forma ao I Plan de Infancia e Adolescencia do concello de Val do 

Dubra. A continuación, expoñemos brevemente as principais conclusións coa intención de 

seren unha guía que oriente o traballo en materia de infancia e adolescencia a nivel 

municipal:  

1. A importancia de contar con espazos de participación activa da infancia e da 

adolescencia no concello. O que supón a posibilidade de habilitar espazos 

específicos e accesibles onde a rapazada poida reunirse, organizarse e propoñer 

ideas, como a apertura da biblioteca en tempos de lecer ou a creación dun centro 

xuvenil. 

Igualmente, resulta fundamental establecer canles formais para que poidan 

participar nas decisións a nivel municipal, como un Consello Local de Infancia e 

Adolescencia ou encontros periódicos coas autoridades locais. 

 

2. A formación e acompañamento para a participación real da rapazada e das persoas 

adultas implicadas no proceso. Destácase a vontade de participar na vida pública e 

ao tempo, sinálase a necesidade de contar con ferramentas que faciliten o proceso, 

abordando programas formativos prácticos sobre habilidades para o traballo en 

grupo, a toma de decisións en consenso e o desenvolvemento de proxectos 

comunitarios. Así mesmo, existe interese en comprender a parte máis formal da 

participación, como a burocracia básica ou o deseño de proposta para a 

administración.  

 

3. A adaptación da programación de actividades culturais e deportivas dirixidas á 

infancia e adolescencia. Considérase fundamental incorporar procesos de consulta 

regular para coñecer os intereses reais da rapazada e adaptar a oferta de 

actividades extraescolares, culturais e de lecer á súa franxa de idade. Tamén se 

evidencia a importancia de contar cunha proposta diversa de actividades ou 

programas (videoxogos, tecnoloxía, teatro adaptado, actividades ao aire libre, etc.) 

e incluír a participación directa da rapazada na súa planificación. 

4. O reforzo do acompañamento de novas realidades sociais. Resulta necesario 

abordar problemáticas específicas que afectan á poboación máis miúda do concello 

como a xestión das tecnoloxías, redes sociais e a saúde mental, a través de 

programas educativos, charlas ou obradoiros participativos. Neste senso, valórase 

positivamente a promoción do diálogo interxeracional para que as persoas adultas 

comprendan mellor as vivencias actuais da infancia e adolescencia, evitando 

actitudes de menosprezo.  

5. O fomento da autonomía da infancia e adolescencia, con acompañamento adulto. 

Destácase a importancia de avanzar a nivel municipal cara un sistema de 

acompañamento interxeracional, onde as persoas adultas con experiencia actúen 

como guías en proxectos impulsados polas nenas, nenos e adolescentes, 

respectando as súas ideas e aportacións, equilibrando o apoio adulto e a autonomía 

da rapazada, para que esta poida liderar iniciativas propias, adaptadas as súas 

necesidades e intereses.  

6. O impulso de proxectos colectivos dentro e fóra do ámbito escolar. Coa intención 

de promover accións e proxectos comunitarios onde a rapazada poda traballar en 

equipo e exercer a súa capacidade organizativa máis aló do contexto escolar, 

facilitando recursos e ferramentas que lles permitan desenvolver iniciativas propias 

a nivel local, valorando o seu papel na transformación do concello. 

7. A promoción do diálogo e a escoita activa. Trátase de xerar espazos para o diálogo, 

encontros periódicos entre a rapazada e as persoas adultas responsables da toma 

de decisións no concello para fomentar a negociación, a escoita e o recoñecemento 

das súas necesidades. Neste senso, apúntase a posibilidade de crear canles dixitais 

ou presenciais onde poidan propoñer ideas, trasladar queixas e valorar as accións 

municipais dirixidas á infancia e á adolescencia. 

Así mesmo, o resultado do traballo realizado nas mesas de traballo coa poboación adulta, 

como resultado da aplicación da técnica DAFO, orienta as seguintes liñas de acción posibles: 

 Buscar estratexias que permitan mellorar as opcións de mobilidade a nivel 

municipal e a accesibilidade aos diferentes servizos e recursos que existen no 

concello de Val do Dubra.  

 Fortalecer o tecido asociativo poñendo o foco no traballo a prol dos dereitos da 

infancia e da adolescencia, promovendo a participación social e o compromiso coas 

necesidades e problemáticas municipais da poboación máis pequena. 

 Xerar espazos de participación infantil e adolescente a nivel municipal, que 

permitan organizar encontros periódicos con representantes municipais para 

identificar necesidades e propoñer solucións. Neste senso, destácase a posibilidade 

de habilitar equipamentos existentes para un uso compartido entre asociacións e o 

grupo motor de participación infantil e adolescente.  

 Atracción de nova poboación.  Desenvolvendo políticas de vivenda e promovendo 

proxectos educativos innovadores para atraer familias.  


